	gianni: 

	Su saludu o gianni portas 

	Siad a lusci o a scuriu 

	E a is personas chi stimas 

	Tenidis sempri rispettu 

	Ca chi olis a ti rispettai 

	Amicizia po depi biri 

	Sinceridadi in dogna momentu 

	Sa faci tua gianni ponendi 

	rima 

	circhendi de arrichiri su fruttettu miu 

	Stentu agattai gemas adatas 

	

	Ledda: 

	Is frasis sianta adattas 

	Esponendi in s'elicona 

	E sa menti no sia digiuna 

	E no si usiri superogna 

	Rima e sterrina no trascuru 

	Deppendi innoi asegundai 

	In custu bellu ateneu 

	De mutetus antiga nova 

	Rima 

	Prova a girai dogna zona 

	Seu siguru calencuna d'agatas 

	

	Fenu: 

	Gianni de nou sustenis 

	in s'arti ti mostras siguru 

	meritosu de teni votu 

	ti esprimis sempri opportunu 

	cun favella seria e scuisita 

	de poeta portas crai 

	cha tali ti pozzu definiri 

	no bistis pannus de mozzu 

	de dirittu cun nosu stais 

	e s'impegnu mai du smorzis 

	Rima 

	Forzis ti pozzo donai unu agiuru 

	si mi fais sciri ita tottu nci tenis 

	

	Pietru Monni : 

	Monni. 

	in campu seu pagu cumpetenti. 

	Caru Giuanni mi depis crei. 

	Poeticamenti mali discutu 

	Ca no seu che cuddu Carlinu. 

	E biu ca mancu tui ti trobeddas. 

	De tui sigu s'arrastu. 

	In s'argumentu chi tratas. 

	Mi tocat chi mi sciolla 

	

	Rima. 

	controlla in su vastu giadrinu de Brucei. 

	Nd'agatas noeddas e a frutu pendenti. 

	gianni: 

	Sa calma sempri mantengu 

	In su momentu dolorosu 

	E fazzu sempri su scaltru 

	In tristura chi seu arrutu 

	In sa fossa chi no atturi 

	Mancai mi fezzant sa furca 

	De calma sigu arricai 

	De fai benni aicci creu 

	rima 

	Seu in circa de fruttu gustosu 

	mancai a cotturi s’atru du tengu 

	

	Ledda: 

	Is cambas tremianta che follas 

	Nendi sempri mali conclu 

	E de sa chitarra affiancu 

	No pigamu mai su cantinu 

	Sa boxi pagu adatta 

	Ma oi prus serenu sustenis 

	Mancai tottu a sa comuna 

	Ma mellus sciu improvvisai 

	Rima 

	Mancai da tenis in giardinu tu 

	Una matta chi mancu controllas 

	Fenu: 

	speru de mi fai onori 

	fendi poeticus ricamus 

	senza de nisciuna pretesa 

	ca modesta tenghu sa vest 

	ma si campana si sonad 

	no mi fazzu ghetai perra 

	senza de talai asa grussa 

	de s'altru sa bandera amanni 

	ponendi appostu dogna corda 

	Rima 

	rigorda Gianni sa terra est a pramus 

	e cussa chi donat resa e sapori 

	Monni : 

	In sa sulcitana tzona. 

	Agataus a Giba e a Narcau. 

	Masua Teulada e Santadi. 

	Ma prus atesu de innoi. 

	Orgosolo Mamoiada e Fonni. 

	ma est in Pula chi due bivu. 

	E su turista po favoressi. 

	In Pula cenat e ctocat. 

	

	Rima 

	po essi cumpetitivu Oi cun su mercau. 

	Tocat a esponni calidadi bona. 

	gianni: 

	monni ses cun chini 

	Amicizia deu mantengu 

	In gustu grupu chi ses callau 

	Chi di olis otteni fitta 

	Ca deu di seu siguru 

	Ca conoscisi custa cultura 

	Ca comenti a mei creu 

	De da difendi no d’arrosciu 

	rima 

	Conosciu mesura e itta ci tengu 

	E seu puru de pallau fini 

	

	Ledda: 

	Innoi sensa chi affanni 

	Su bruceresu narat conclua 

	E po prima borta si presentat 

	Cun speranza de arrenexi 

	Ki porta cosa in sa bussa 

	In sa sarda competizioni 

	Impari nosu si diverteus 

	È si rispettas deu rispettu 

	Rima 

	Pietru esponi merci tua 

	Bieus cussa accuntentat a Gianni 

	Fenu: 

	de nestai Gianni tratas 

	po preni crasi su scarrtedu 

	ma a Fenu ascurta pero 

	cha forzis no tincaglias 

	cha mellus podis aflui 

	non sesi persona distratta 

	du cumprendis su bussu 

	de favella ses fecundu 

	e cun presceri nci discutu 

	Rima 

	sugundu sa matta si sbaglias tassedu 

	frutu de cussu tui no ndi papas 

	Monni : 

	De s'ipocreni gei Fiat infustu 

	Maistu mannu de s'intreciu. 

	Su famosu Loddo Pascuali. 

	o piciocus arregodai-sindi. 

	Ca is fainas suas ddas connosceus. 

	sèmpiri precisu in sa mesura. 

	E sciat ligi beni e iscriri 

	Orgolliu mannu po fillus e nebodis. 

	Rima 

	

	Chi podis o Mura ponindi in comerciu. 

	Po biri chi teneus oguali gustu. 

	gianni: 

	S’argumentu sest sfochendi 

	Di seu prus che siguru 

	Su chi appu propostu creu 

	Obertu fiad su pacu 

	Ca in gusta realtadi 

	Oi coitanta a pigai fama 

	Ma po chini no è cumpattu 

	Sparesidi siguru prestu 

	rima 

	Anestu a gema e spacu puru 

	Si aguttu s’calidadi chi seu circhendi 

	

	Ledda: 

	Fenu de menti cantadora 

	Se fendi ormai robustu 

	In sulcis ormai connotu 

	È cosa tenit in su saccu 

	Deu di auguru tanti de cantai 

	E de raggiungi grandu metas 

	E innoi giustu ki s'onorit 

	De nosu su prus bravu so 

	Rima 

	Si no insettas s'intaccu giustu 

	Porit andai tottu in malora 

	

	

	

	Fenu: 

	De cassadori portu casta 

	cha de pipiu seu aruolu 

	e ancora no seu stancu 

	conosciu s'arti de cracasciai 

	scupeta senza de pretesasa 

	a canarsciu sa boxi sofrastada 

	sa calma sciu mantenni 

	cun sirboni de pasad tortas 

	Rima 

	Abortas bastada a purai solu 

	po otenni resasa chi mancu pensasta 

	

	Monni: 

	De unu frutetu Giuanni tratas. 

	A sa moda de Arrafieli Cocu. 

	A sa moda de Urru de Brucei. 

	De pati mia ses agradèssiu. 

	E po sa modestia t'amiru. 

	Mancai no siast che a Loni. 

	Ma in poesia no ses digiunu. 

	De s'argumentu potas is Crais. 

	Ma chi ddu guastas gei dd'arrangiu 

	

	Rima. 

	Arangiu limoni pressiu e piricocu. 

	Chi ti fais unu giru gei nd'agatas 

	

	gianni: 

	Biu a ledda in avalottu 

	S’argumentu po depi preni 

	No e giustu a sgusciai 

	e su chi penzad a fai biri 

	E su burceresu no abbocada 

	Ma issu puru d’ingolidi 

	Ca de poesia chi es espertu 

	Di tocada a si difendi 

	rima 

	Sperendi chi torridi partiri beni 

	In certus tocada agrusciai tottu 

	

	Ledda: 

	Po S'orsevazioni ki a fattu 

	A Ledda no du bisi in s'avvolotai 

	E sa rima beni si controllit 

	E tui speru beni cunceppis, 

	E a Ledda no ponis in crisi 

	Poita deu sa porta ti bussu 

	Ma ti tengu tanti stima 

	Du nau de coru profundu 

	Rima 

	Secundu cussu chi deppis annestai 

	Su clima scisi ollit adattu 

	

	Fenu: 

	Sa carriera ricca e pulia 

	est de cuddu Riva campioni 

	su chi cun forza imperiosa 

	su Casteddu hadi guidau 

	de su scudetu a sa magna vesti 

	po is sardus giubileu fiad 

	e ancora hoi is espertus 

	chi siad primu in assoluttu 

	Rima 

	su fruttu chi iad domandau Salomoni 

	po certus est cosa probia 

	

	Monni : 

	Unu cocoi e una fogatza. 

	Casu e binu pongu in sa mesa. 

	E unu proceddu apu preparau. 

	Ocannu puru in sa propiu data. 

	E una botillia chene tapu. 

	Prena de vernacia novella. 

	Ma sa prossima pichetada creu. 

	Chi no siat ne conillu e ne Puddu. 

	

	Rima 

	de i-cudda bella mata bruceresa. 

	Due nd'apu parau arratza. 

	gianni: 

	Candu no seu propriu siguru 

	Is penzamentus funti fisusu 

	E mindi fazzu una arrescioni 

	Ca sa vida nò è spaciada 

	E mi circu unu vantagiu 

	Po du spostai de ananti 

	Ma is pensamentus beninti 

	Sempri a su fiancu 

	rima 

	Asumancu desinti papada isusu 

	Teniti coragiu a d’esponi puru 

	

	Ledda: 

	Fenu e Gianni amigus dus 

	E puru Monni me amigu 

	Tres mentis scaltras 

	E deu dis rendu onori 

	E Cun prexeri cantendi sto 

	Usendi sa giusta onestat 

	Ma a fini andaus a biri 

	Is tre menti riccas 

	Rima 

	Si circas sa calidat a sapori antigu 

	Tranquillizadi no d'agatas prus 

	Fenu: 

	Giai chi seu in caminu 

	sigu a pintai is paperis 

	senza de creai avolottu 

	affiancu de collegas espertus 

	no tengu merci rara 

	ma si is sentidus mi susteninti 

	poesia gei sindi fragada 

	in gustu nostranu cumponi 

	Rima 

	Sa presunzioni chi teninti certus giardineris 

	da pagada cara tottu su giardinu 

	Monni : 

	Is cosas finti andendi a trotu. 

	Su motivu gei si cumprendit. 

	s'Italia finti mandendi in rovina. 

	De sa Sicilia finas a su po. 

	meda genti est disisperada. 

	Po crupa de chini est a cumandu. 

	Ma chi su pòpulu no si sciolit. 

	Sa giorronnada est bell''e che fata. 

	

	Rima 

	sa mata candu no rendi. 

	Ndi òlit bogada cun cotzina etotu. 

	gianni: 

	Seu su pesidenti onorariu 

	Custu sfagu po onorai 

	Prima fiad sa busta 

	Ca du faemu si giuru 

	Senza de teni pressi 

	A tavolinu fiad sa cantada 

	Ma imoi senza de mattita 

	De domu tengu sa soluzioni 

	rima 

	S’evoluzioni portada siguru a migliorai 

	Poita adessi custa e a su contrariu 

	

	Ledda: 

	Degnu de arregordai 

	Urru veru cantadori 

	De rimas suas di cunceppis 

	E campidanu di fait ricavu 

	I mascias puru canta canta 

	E cun lai fianta tresi 

	E Matta privu de superogna 

	Impari a su de monteponi 

	Rima 

	Monni si sesi bravu agricoltori 

	Dogna pranta deppis salvai 

	Fenu: 

	in aumentu sunti is bisongius 

	sa genti andad bussa bussa 

	ca modestus sunti isacuistus 

	su traballu ses fattu arest 

	ca prevalid s'interessu 

	sa sociedadi po distrui 

	gei deus acumprendi de sei 

	ma chi durid a longu no creu 

	Rima 

	sa lei de su progressu est cussa 

	deu e tui tristus testimongius 

	Monni: 

	Is cantadoris de cabesusu. 

	S'arti poètica ponint in pratica. 

	Po Pazola meda mi dispráxidi. 

	Ca de paga s'at abandonau. 

	Ma in Campidanu cun su contra e Boo. 

	Tirat sa propiu ária. 

	E Is chi bistinti poetica vesti. 

	No bessinti una norta sola. 

	Ddu sciu ca in sa memoria corrovunu. 

	Rima. 

	

	Su giòvunu est distrau de s'informatica. 

	E sa scola agrária no ddi praxit ptusu 

	gianni: 

	Custa puru andada a trottu 

	Custa puru cun is’inganus 

	Barzeletas si contanta 

	E continuanta a fai is merisi 

	Un’altra legiladura niedda 

	Po su poperu e siguru 

	Deu emu a proponni 

	Una bella mina vaganti 

	rima 

	Si creinti puru giardinerisi manus 

	Ca monni e ledda papanta de tottu 

	

	Ledda: 

	Mi tocca ki ti Neri 

	De fai prus bella figura 

	De rimas po fai ricavu 

	In su contra e bo 

	No siasta troppu azzardau 

	Po no ti nai cositedda 

	Su miu no podis toccai 

	Caru Gianni canta canta 

	Rima 

	Mi nanta Ledda e no mura 

	E mai vantau bravu giardineri 

	Fenu: 

	Fra is scenziaus conotus 

	po s'Italia Carlo Rubia 

	sa fama sua crescid 

	studiendi suniversali sistema 

	una vera menti donosa 

	chi prestigiu sighid a manteni 

	po mei doveri m'est 

	a ndi deppi beni chistionai 

	de sa scienza in su rondò 

	Rima 

	Traballai beni sa gema a scubia 

	no est cosa chi arrenescid a totus 

	Moni: 

	O Giuanni no siast atriviu. 

	Cura de prus rima e i-sterrina. 

	e cun nosu no fatzas a mallu. 

	rispeta prus poesia e prosa. 

	in custu poèticu cuntestu. 

	cun mei no fatzast su capu. 

	Poeticamenti cun tui discutu. 

	Ca inferiori certu no mi creu. 

	

	Rima 

	deu papu cosa genuina. 

	Frutu de s'onestu traballu miu. 

	gianni: 

	Mi scusu ma ei biu trottu 

	Deu no usu mai sa frusta 

	De offendi no madi a cuntessi 

	No fazzu mai s’aresti 

	Ca mi bastada unu fischiu 

	E no mi serbidi a contai 

	Siguru seu però 

	Ca chi no cumprendidi abocada 

	rima 

	tocada a s’acuntentai ca cesti custa 

	senò e rischiu de sparessi tottu 

	

	UN’ALTRU GIRU POI SU SELIU 

	

	Ledda: 

	Si tenint sa capacidat 

	Donghinti a su cantu pesu 

	Po onorai su sardu elicona 

	E Po chi s'argomentu si sclarat 

	A mei e toccau manu asutta 

	E me pesu du cumprendis 

	Ma si eratu si trattenit 

	Cre ki no affanni 

	Rima 

	Gianni intendis su chi narat su bruceresu 

	Ca tenit frutta de bona calidat 

	Fenu: 

	Su papa cunpropiu mottus 

	usendi fueddus presagus 

	ma su devotu no si cunfundada 

	sighendi su giustu caminu 

	pesendi dogna espressioni 

	de su chi tenid papali corona 

	cha est sempri meditada sò 

	sa predica fatta in prosa 

	Rima 

	cosa bona in giardinu de pagus 

	pero s'illusioni abundada in tottus 

	

	Monni: 

	Cristu Santu tuo ca podis. 

	A s'òminicidiu poni acari. 

	Fai chi bivaus prus trancuillus. 

	E cosa légia mancu in su sonnu. 

	Is clandestinus cica de agiudai. 

	E denniamenti siant riconnotus. 

	Fai chi callentdi a totus su solli. 

	E in sa paxi no nci siat strapu. 

	

	Rima 

	Su chi apu connotu de nonnu e de babu. 

	Dd'ia a bolli tramandai a fillus e nebodis. 

	

	gianni: 

	A sa poesia po m’acostai 

	Ai custu divagu mi presti 

	Mancai aicci aparidi 

	no pottu brena sa bussa 

	Nemancu nuda però 

	No seu siguru unu eroi 

	Ma custa puru e fatta 

	Ca in gustu tempusu 

	Esti sa cosa giusta 

	rima 

	cuntentusu imoi de cussa chi cesti 

	Custa matta nò faidi anestai 

	

	gianni: 

	LEDDA CUMENZADA SU SELIU 

	Ledda: 

	A cantai Ledda provas 

	Ma no ses cantadori 

	No ses unu competenti 

	Si no fais a su sensu appellu 

	E de plaus no tenga pretesa 

	Ne in custa e altra dimora 

	Poita si beni t'ascutas 

	Naras prus No trattengu 

	Rima 

	Tengu ancora su bellu sapori 

	De fruttas burceresa iglesienti e domusnovas 

	Ledda: 

	Grazie amigus a sa prossima 

	

	

	Fenu: 

	In silenziu poneus is saccordus 

	ringraziu a Gianni s'espertu 

	di amigus sempri si trateus 

	saludu a efis brilanti 

	cha no si mostrada mai confusu 

	arrespundendi a dogna bussu 

	cun Monni chi a fiancu nci staid 

	in gustu poeticu caminu 

	su muttettu du cundid però 

	passid attesu de sa superogna 

	Rima 

	De dogna giardinu cussu chi s'anti offertu 

	si no faidi de prusu salveus s'arregordus 

	

	Grazias e altras bortas cun presceri ciau. 

	

	Monni : 

	Speru de no essi stetiu noiosu. 

	In custu poeticu cuntenniu. 

	De is tres collegas ndi esempri. 

	Ca s'unu e s'atru est cantadori dotu. 

	E di dubiu Pietru no ndi teniat. 

	Imoi su saludu deu ddu dongu. 

	a is apassionaus de su mutetu. 

	E chi siat agradessiu creu. 

	

	Rima. 

	Deu nci pongu totu s'impenniu. 

	Po chi su frutetu siat sempri rigolliosu. 

	

	Torru grátzias a Gianni po m'essi bofiu in custu viágiu virtuali. A Fenu e a Ledda ddus ringrátziu ca m'anti tentu rispetu. Una strint''e manu a totus e a sa prossima chi Deus voli. 

	

	gianni: 

	Amigus si seu saludendi 

	A fenu unu grazia in prusu 

	Medas crazias is altru continti 

	Ca nisciuns lassu imoi 

	De di rendi grandu onori 

	A monni deu du lodu 

	E a ledda puru pongu ananti 

	Ma a fenu tottus lodausu 

	rima 

	Fazaus in modu chi oi i giardinusu 

	Abarinti in frori e torrinti a rendi 

	

	gianni: 

	unu grandu gazia a fenu ca si rendidi s'onori 

	di essi cun nosu unu cantadori veru 

	grazia a ledda ca e sempri costanti 

	e a monni puru du ringraziu meda, 

	comuncas candu teneis presceri sa porta e abetta 

	finas chi teneis amigus chi olinti provai 

	grazia gianni 

	Monni : 

	Nuovamenti a issus m'associ. 

	E po Primu bollu saludai. 

	A MURA a Ledda e a Fenu. 

	Ca funti cantadoris de ruolu. 

	A issus sa Conca Pietru incruba. 

	Ma deu puru tessu su mutetu. 

	E in s'argumentu chi tratu. 

	No m'apa a dimostrai geunu. 

	Rima. 

	Cund'unu billetu solu po andai. 

	M'agatu asuba de su trenu veloci. 


